ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ՍՈՒԲՎԵՆՑԻԱ ՍՏԱՆԱԼՈՒ ՆՊԱՏԱԿՈՎ «ԱԲՈՎՅԱՆ ՀԱՄԱՅՆՔԻ «ԱԲՈՎՅԱՆ ՔԱՂԱՔԻ ԳԱԳԻԿ ԾԱՌՈՒԿՅԱՆԻ ԱՆՎԱՆ ՍՊՈՐՏԻ ԵՎ ՄՇԱԿՈՒՅԹԻ ՀԱՄԱԼԻՐ ԿԵՆՏՐՈՆ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՇԵՆՔԻ ՀԻՄՆԱՆՈՐՈԳՈՒՄ» ԾՐԱԳՐԻ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՅՏԸ ՀԱՍՏԱՏԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Որոշման նախագիծը մշակվել է հիմք ընդունելով «Տեղական ինքնակառավարման մասին» օրենքի 18-րդ հոդվածի 1-ին մասի 25-րդ կետի, հաշվի առնելով նաև համայնքի ղեկավարի առաջարկությունը. Հայաստանի Հանրապետության 2024 թվականի պետական բյուջեից սուբվենցիա ստանալու նպատակով «Աբովյան համայնքի «Աբովյան քաղաքի Գագիկ Ծառուկյանի անվան սպորտի և մշակույթի համալիր կենտրոն» համայնքային ոչ առևտրային կազմակերպության» շենքի հիմնանորոգում» ծրագրի բյուջետային ֆինանսավորման հայտը ներկայացնելու մասին:

Սպորտի և մշակույթի համալիր կենտրոնի հիմնանորոգումից հետո կմեծանա տարբեր մարզաձևերում համայնքի բնակիչների կանոնավոր և ակտիվ մասնակցությունը, որը կբարելավի ողջ համայնքի բնակիչների ֆիզիկական առողջությունը և կնվազեցնի հոգեկան սթրեսը: 
Մշակույթը կարող է էապես ազդել համայնքի տնտեսական զարգացման վրա: Մշակույթը ստեղծում է այնպիսի ակտիվներ, ինչպիսիք են հմտությունները, ստեղծագործական արտադրանքը և նպաստում է բարեկեցության բարձրացմանը ու աշխատատեղերի աճին։
Ծրագրի իրականացման արդյունքում համայնքային սեփականություն հանդիսացող հիմնական միջոցների՝  շենք-շինությունների արժեքը կավելանա ծրագրի արժեքի չափով և կներառվի համայնքային սեփականություն հանդիսացող գույքի ցանկում: Ծրագրով նախատեսվող ծախսերը կապիտալ բնույթի են: 

Ծրագրի իրականացման նպատակն է Աբովյան համայնքում ունենալ սպորտում և մշակույթում ակտիվ ներգրաված հասարակություն, համայնքը դարձնել ավելի գրավիչ  մշակութային գործիչների համար և սպորտային ասպարեզում, ապահովել համայնքի շուրջ 89 145 (որը կազմում է համայնքի բնակչության 100%-ը) մարդու կենսամակարդակի  բարձրացումը:

Ծրագրի արժեքը կազմում է  630 000 000 դրամ, որի 65%-ը կամ 409 500 000 դրամը պետք է հատկացվի համայնքային բյուջեից (ծրագրի արժեքը կարող է փոխվել կախված մրցույթի արդյունքներից)։
Հայաստանի Հանրապետության 2024 թվականի պետական բյուջեից սուբվենցիա ստանալու նպատակով «Աբովյան համայնքի «Աբովյան քաղաքի Գագիկ Ծառուկյանի անվան սպորտի և մշակույթի համալիր կենտրոն» համայնքային ոչ առևտրային կազմակերպության» շենքի հիմնանորոգում» ծրագրի բյուջետային ֆինանսավորման հայտը հաստատելու մասին որոշման  նախագծի ընդունման առնչությամբ  այլ իրավական ակտերի ընդունման անհրաժեշտություն չի առաջանում։

Հայաստանի Հանրապետության 2024 թվականի պետական բյուջեից սուբվենցիա ստանալու նպատակով «Աբովյան համայնքի «Աբովյան քաղաքի Գագիկ Ծառուկյանի անվան սպորտի և մշակույթի համալիր կենտրոն» համայնքային ոչ առևտրային կազմակերպության» շենքի հիմնանորոգում» ծրագրի բյուջետային ֆինանսավորման հայտը հաստատելու մասին նախագծի ընդունման կապակցությամբ Աբովյան համայնքի բյուջեում  եկամուտների ավելացում չի նախատեսվում, իսկ ծախսերը կավելանան մոտավոր 409 500 000 դրամի չափով, եթե սուբվենցիայի հայտը հաստատվի։ Գումարի չափը կախված է նաև մրցույթի մասնակիցների ներկայացրած հայտերի գումարից։

ՀԱՄԱՅՆՔԻ ՂԵԿԱՎԱՐ՝




Է. ԲԱԲԱՅԱՆ
